
 
 

 

 

 

 

 

 

 

 

MEMORIA DE PRESENTACIÓN DO PROXECTO EDUCATIVO-CULTURAL: 

UNIVERSIDADE RURAL de BARREIROS. 

 

Deseña, proxecta e promove a idea: Colectivo Cultural OLLOMAO 

 

 



 
 
 
 

 

 

 

 

 

 

 

 

 

 

 

A Universidade Rural é unha idea da Asociación Colectivo Cultural OLLOMAO, con CIF. G-

27365477 e domicilio en A Torre, 1, 27794 (Santiago de Reinante- Lugo-), pensada para ser 

posta en marcha na localidade de Barreiros (Lugo), aínda que se entende que é unha iniciativa 

con capacidade para ser levada a otras poboacións de perfil rural. 

 

__________ 

 

O deseño gráfico utilizado ( ) foi realizado por David Ribas Pena, con documento de 

identidade 33339889-D e socio colaborador do Colectivo Cultural Ollomao, para ser utilizada 

como imaxe da Universidade Rural de Barreiros. 

1. Introducción: 

 

A elección do “Rural barreirense” como liña de traballo do ano 2013 non é casual para o 

Colectivo Cultural Ollomao, xa que dende a súa fundación vén promovendo actividades 

de cara á pór en valor e dar a coñecer o interior do concello barreirense. Enmarcada 

nesta liña de traballo, o colectivo pon en marcha un novo proxecto que xurde con 

carácter de continuidade e pretende converterse nunha idea a secundar por outros 

colectivos doutras poboacións do rural galego. Esta iniciativa é a Universidade Rural, e 

en liñas xerais nace cunha triple intención:  

 

- 1. Recuperar o uso das antigas escolas rurais para o mesmo fin para o cal foron 

construídas: a ensinanza, a alfabetización, a transmisión de coñecementos. 

Paralelamente é de esperar que sexa unha iniciativa capaz de dar vida aos pequenos 

núcleos rurais e “motivar” ás veciñas e veciños a que se despracen asiduamente a eles 

con motivo de participar nunha actividade de interese, aumentando así o ámbito de 

influencia e a capacidade de atracción das aldeas. 

 

- 2. Achegar á poboación rural un catálogo de cursos con contidos máis propios da 

Universidade e/ou o ensino superior e se imparten, polo xeral, nos núcleos urbanos; 

posibilitando así a adquisición de coñecementos específicos que permitan un mellor 

aproveitamento dos recursos para a súa aplicación no día a día. 

 

- 3. Aproveitar as potencialidades das persoas veciñas de Barreiros, e doutras localidades 

do arredor, que acadaron un nivel de ensino superior e/ou universitario e dispoñen de 

capacidade académica suficiente para poder transmitir os seus coñecementos a aquelas 

persoas non formadas nos mesmos. Deste xeito estaría dándose valor e apostando polo 

propio, aproveitando a capacidade intelectual de preto e aplicándoa no mesmo contexto, 

e minguando a fuga e exportación gratuíta do coñecemento;  así como empoderando á 

propia veciñanza na construcción dun sistema social-local argumentado e xustificado 

científicamente. 



 
 
 
 

 

 

 

 

2. Estado da cuestión:  

a perspectiva histórica do sistema educativo. 

 

A implantación do sistema universitario galego así como a súa configuración tal e como se atopa 

a día de hoxe, foi definido en base a unha interpretación do sistema urbano de Galiza. O sistema 

interunivesitario galego está composto polas tres Universidades galegas: Universidade de 

Santiago de Compostela, Universidade da Coruña e Universidade de Vigo, cuxos centros de 

ensino están situados únicamente nas principais cidades, e en ningún dos casos, con presenza 

física no rural. 

O Estado asumiu a medidados do século XIX que a instrucción pública era unha das 

competencias que debía regular e impulsar de acordo coa iniciativa privada. Ao tempo que a 

USC se afirmaba como centro da ciencia e da investigación con tres Facultades (Dereito, 

Medicina e Farmacia nun primeiro momento; e dende 1922 tamén Ciencias e Filosofía e Letras). 

En 1845 foron creados or primeiros Institutos Nacionais de Ensinanza Media (un por provincia e 

un nas localidades que dispuxesen de Universidade). Este modelo non cambiaría durante moitos 

decenios, con independencia dos centros privados que se puxeron en marcha, e sempre tendo 

en conta un contexto dominado polo elitismo no acceso aos graos educativos postobrigatorios. 

Este panorama comezou a mudar nos anos 50 e 60, de acordo coa consolidación do 

desenvolvemento económico e modernización social e tivo a súa resposta planificadora e 

lexislativa na aprobación da “Ley General de Educación” de 1970.  A consolidación do Estado de 

Benestar en Galiza foi tardía en relación coa dinámica seguida por outros países europeos, non 

se pode falar dunha extensión dos servizos públicos e da asistencia social ao conxunto da 

poboación ata os ano 70. No que respecta á educación, neste momento tivo lugar un segundo 

proceso de escolarización masivo centrado na ampliación da etapa de ensino obligatorio e na 

democratización no acceso aos niveis secundario e universitario do sistema, pero non foi ata a 

afirmación do réxime democrático logo de ser aprobada a Constitución de 1978 cando o Estado 

de Benestar arraigou definitivamente. (Extraído de Lois González, R.C.; en Os concellos galegos 

para o século XXI; 2004.). 



 
 
 
 

 

 

 

3. Xustificacións da necesidade do proxecto:  

o abandono das escolas rurais e o compoñente de nivel de instrucción da 

poboación barreirense. 

 

Escolas rurais. 

Barreiros conta con 13 edificios escolares repartidos entre as 8 parroquias que compoñen o 

concello (sen contabilizar os dous CEIP  nos cales se imparte actualmente a formación regulada 

do ciclo de Primaria: San Miguel de Reinante e San Cosme de Barreiros). Estas escolas son as 

que se corresponden coas antigas escolas unitarias, coas construídas grazas á aportación 

económica dos veciños emigrados e coas obras pías, da Igrexa. A día de hoxe, estes edificios 

conviven no rural barreirense con outros de tipo público como os Teleclubles ou centros sociais, 

sen acoller, polo xeral, ningún tipo de programación formativa e/ou cultural continuada que os 

dote de contido. A súa utilización relégase a actos puntuais, cursos breves e reunións veciñais, 

ou á súa utilización como mesa electoral. Xunto con esto, cómpre destacar tamén o abandono 

físico no cal se atopan boa parte delas.  

 

O deseño desta Universidade Rural leva implícito que os espazos utilizados para a impartición 

de coñecementos sexan precisamente as antigas escolas rurais, contribuindo deste xeito a, por 

unha banda, volver a utilizalas para o mesmo fin para o cal foron construídas, e por outra, 

dotalas de contido de maneira continuada contribuíndo ao aproveitamento dos recursos 

materiais e patrimoniais existentes sen necesidade de creación de outros novos. 

 

O compoñente de nivel de instrucción da poboación barreirense. 

O nivel de instrución en Galiza é, en xeral, bastante deficiente. Unicamente sete municipios 

superan o listón do 30% de poboación, con 15 ou máis anos de idade, cunha instrucción 

secundaria ou superior: Santiago de Compostela, co 36,1% lidera ese ránking, seguido de 

Pontevedra, A Coruña, Oleiros, Lugo, Ourense e Sada. As cidades compactas póñense á 

cabeza dos mellores niveis de instrución da poboación. O concello de Barreiros, nunha tipoloxía 

feita por Manuel Docampo no cal se clasifican os concellos galegos polo nivel de instrucción, 



 
 
 
 

 

 

 

atópase dentro do terceiro grupo (de cinco totais), constituído por 61 municipios que manteñen 

un perfil de poboación sen estudos aproximado ao 65%, con algo menos do 25% de Primarios 

(fai referencia a EXB, Certificado de Estudos Primarios, ou similar) e un 15% de Secundarios (fai 

referencia a Bacharelato, FP ou universitarios) en base a datos do censo do ano 2001. 

 

 

Fonte: Cidade difusa en Galicia. (Dalda, J.L.; G.Docampo, M.; L Harguindey, J.). 2006. 

 

Como se pode apreciar na figura anterior, o concello de Barreiros atópase dentro do terceiro 

grupo cun nivel de instrucción medio, e aínda que a franxa costeira da provincia de Lugo mostra 

niveis de instrucción máis altos que o resto dos concellos do interior provincial (a excepción da 



 
 
 
 

 

 

 

capital de provincia que se atopa dentro do primeiro grupo), o concello de Barreiros, áchase nun 

estado inferior con respecto á media dos concellos costeiros lucenses. 

 

 

 

Poboación por nivel de estudos acadado ata o ano 2001  Total Homes Mulleres % Total 

     Total 3077 1454 1623 
 Non sabe ler ou escribir 65 25 40 2,11 

Menos de 5 anos de escolarización 313 110 203 10,17 

Sen completar Bacharelato elemental, ESO ou EXB 1354 625 729 44,00 

Bacharelato elemental, ESO ou EXB completo 612 342 270 19,89 

Bacharelato superior BUP/LOXSE, COU/PREU 259 141 118 8,42 

FPI, FP grao medio, Oficialía industrial 110 59 51 3,57 

FPII, FP grao superior, Mestría industrial 155 75 80 5,04 

Diplomatura, Arquitectura, Enxeñería Técnica 109 38 71 3,54 

Licenciatura, Arquitectura, Enxeñería Superior 94 35 59 3,05 

Doutoramento 6 4 2 0,19 

 

Espazo: Concello de Barreiros (Lugo). 

Tempo: 2001 (data de elaboración do último censo publicado). 

Fonte: IGE-Instituto Galego de Estatística. 

 

 

A táboa anterior mostra as cifras de poboación de 16 anos ou máis segundo o nivel de estudos 

completado (segundo datos do censo do 2001, último dispoñible). Como se pode observar, máis 

dun 56% da poboación barreirense non completou estudos ata o nivel de secundaria, e o 

segundo grupo máis numeroso, bastante por debaixo do dato anterior, é de case un 20% de 

veciñas e veciños de Barreiros que si completaron estudos secundaria e ao redor dun 12% con 

titulacións de formación profesional. No ano 2001, menos dun 7% da poboación barreirense tiña 

acadados estudos universitarios (dende Diplomaturas ata o Doutoramento). 

 

Estas cifras dan pé a dúas interpretacións: por unha banda, que a maioría da poboación 

barreirense tén estudios primarios, e un segundo grupo acadou o nivel secundario, mais en 



 
 
 
 

 

 

 

ningún dos casos se refire a un tipo de ensinanza específica e concreta, senón que máis ben 

formaba parte dun tipo de ensinanza básica e de contido diverso, pouco especializada. 

 

Por outra banda, percíbese unha porcentaxe de poboación barreirense con estudos 

universitarios (en cifras absolutas, 209 de 3077 habitantes) que poderían entenderse como o 

capital intelectual do concello barreirense, no que a nivel de instrucción se refire. Á falta de datos 

máis recentes (o último censo elaborado é do ano 2011 pero a publicación dos datos relativos a 

educación por desagregación municipal aínda non foi publicada) é de esperar que esa 

porcentaxe de poboación universitaria sexa maior debido a, por unha banda, 1) a segunda 

xeración do “baby boom postbélico retrasado” que iniciaría estudos universitarios a comezos da 

década do 2000 e 2) a unha maior consolidación do Estado de Benestar.  

 

De acordo co anterior, os obxectivos de posta en marcha dunha Universidade Rural no que 

atinxe ao nivel educativo da poboación, no caso do concello de Barreiros quedaría 

suficientemente xustificada a necesidade de poñer a disposición das veciños e veciños unha 

modalidade educativa alternativa que actue como complemento a eses estudos básicos e 

permita uns coñecementos máis específicos de nivel superior, dos cales non dispón a maioría 

poboacional. E por outra banda, considerando un capital a pór en valor ese porcentaxe de 

persoas de Barreiros con titulacións universitarias, sería axeitado que ese capital intelectual 

repercutira positivamente no desenvolvemento e capacitación do propio entorno de preto. 

 

 

 

 

 

 

 

 

 



 
 
 
 

 

 

 

4. Que é, e que non é a Universidade Rural  

A Universidade Rural é unha iniciativa pensada para a capacitación persoal e que permita 

facilidades no desenvolvemento da vida diaria. Non é unha formación pensada para ser dirixida á 

capacitación profesional aínda que se entende que pode contribuir ao seu complemento. O 

público obxectivo da mesma son todas aquelas persoas interesadas en obter dita formación. Non 

se esixirán requisitos académicos de acceso xa que esta modalidade de ensino nace coa 

intención de non pór trabas ao coñecemento e brindar a oportunidade de formar a persoas do 

rural e de diversos rangos de idade, xa que en moitos dos casos, polas circunstancias propias da 

vida neste entorno, moitas das persoas que nel residen non tiveron a oportunidade de formarse 

en estudos superiores. 

 

 

 

  

       Que é a Universidade Rural? 

- É unha oferta educativa, formativa e cultural alternativa, pensada para a capacitación persoal 

naquelas disciplinas, saberes ou labores cuxa formación é, polo xeral, impartida en centros de 

ensino superior e/ou Universidades. 

 

- E unha iniciativa pensada para achegar ao medio rural unha oferta educativa non existente neste 

espazo, que permita obter coñecementos que poidan facer máis sinxelo o día a día das persoas nel 

residentes. 

     Que non é a Universidade Rural? 

- Non é unha oferta de cursos homologados por ningún organismo competente. 

 

- Non equivale á formación regulada. 

 

- Non contempla unha avaliación final. 

 

- Non é un espazo para a adquisición de coñecementos para dirixidos á capacitación profesional, 

aínda que se entende que pode contribuir ao seu complemento. 

 



 
 
 
 

 

 

 

5. Proxecto piloto 

Aínda que a Universidade Rural é unha iniciativa que parte con vocación de continuidade, o 

Colectivo Cultural Ollomao deseñou un primeiro curso en calidade de proxecto piloto da mesma 

coa finalidade de ser unha mostra do proxecto xeral, e que permita valorar a aceptación e 

participación por parte da veciñanza. 

Este proxecto piloto consiste nun curso de dous meses, no cal se impartirán durante todos os 

días da semana distintas “Sementes”, concepto da Universidade Rural, que fai referencia á 

equivalente a “Grao”/”Titulación”/”Doctrina”. 

Data de inicio: 21 de outubro de 2013. 

Data fin: 20 de decembro de 2013. 

 

5.1. Sementes: 

A impartir cada semente nunha única sesión de 2 horas, no mesmo día de semana (luns, martes, 

mércores, xoves e venres) entre o 21 de Outubro e o 20 de Decembro. 

- Semente de Ciencias Sociais, Xurídicas e Económicas. 

Contidos previstos: Código Civil, Penal, Dereito dos Traballadores, Emprendemento 

laboral, Economía Doméstica, Productos financeiros, Lei electoral, etc. 

 

- Semente de Enxeñería do Medio Rural. 

Contidos previstos: Agricultura ecolóxica, aproveitamento do solo, melloras para o 

gando, optimización dos recursos da horta, posibilidades do agro, comercio, etc. 

 

- Semente de  Ciencias da Saúde. 

Contidos previstos: Primeiros auxilios, xeriatría, psicoloxía e psiquiatría, consecuencias 

psíquicas-físicas para a/o coidadora/o da persoa dependente, beneficios do deporte, 

nutrición, vida sana, etc. 

 

- Semente de Ciencias da Comunicación e Opinión Pública. 

Lectura crítica de xornais, cobertura de reportaxes, redacción, lingua galega, 

interpretación das estatísticas e datos oficiais, etc. 

 

 

 



 
 
 
 

 

 

 

- Semente de Producción Artística e Publicidade. 

Artes modernas: músicas como o hip-hop, rap; graffitis, tatuaxes, etc. (Aínda que ao igual 

que o resto de módulos, este estaría dirixido tamén ao público en xeral, preténdese 

conseguir a participación de xente máis moza e impartilo en venres para funcionar tamén 

como unha alternativa de ocio, sana e responsable). 

 

Todos as sementes teñen un fin práctico co cal se pretenderá que todas elas rematen cun 

producto final elaborado polas persoas que asistan como alumnos e coordinado polas persoas 

que participen como docentes. 

 

Contidos transversais:  

- Igualdade de xénero. 

- Lingua galega. 

- Drogadiccións. 

 

5.2. Escolas: 

- San Pedro de Benquerencia.  

- Celeiro. 

- Vilarmartín Pequeno. 

- Cabarcos. 

- Vilamar. 

 

5.3. Localización e horarios. 

 

Semente de Enxeñería do Medio Rural. 

Lugar: Vilamartín Pequeno 

Día: Luns. 

Horario: De 20h. a 22h.* 

 

 

 

 



 
 
 
 

 

 

 

Semente de Ciencias da Saúde. 

Lugar: Vilamar. 

Día: Martes. 

Horario: De 20h. a 22h.* 

 

Semente de Comunicación e Opinión Pública. 

Lugar: Cabarcos. 

Día: Mércores. 

Horario: De 20h. a 22h.* 

 

Semente de Ciencias Sociais, Xurídicas e Económicas. 

Lugar: San Pedro de Benquerencia. 

Día: Xoves 

Horario: De 20h. a 22h.* 

 

Semente de Producción artística e Publicidade. 

Lugar: Celeiro de Mariñaos. 

Día: Venres. 

Horario: De 20h. a 22h.* 

 

*Todos os horarios están suxeitos a modificación se así é acordado polas propio 

alumnado. 

 

 

5.4. Inscrición: 

Todas as persoas que desexen asistir poderán inscribirse contactando co Colectivo Cultural 

Ollomao tanto no correo-e (colectivo.cultural.ollomao@gmail.com) como por teléfono, no número 

650542932..  

 

SEMANA DE PORTAS ABERTAS: Por outra banda, durante a primeira semana de curso (do 21 

ao 25 de outubro) todas as persoas que o desexen poderán asistir libremente a calquera das 

clases aínda sen estar inscrito nas mesmas para poder tomar parte nelas e valorar se desexan 

ou non formalizar a súa inscrición. 

mailto:colectivo.cultural.ollomao@gmail.com


 
 
 
 

 

 

 

O Colectivo Cultural Ollomao, constituída como entidade non lucrativa, cofinancia esta 

actividade. Os custes totais serán asumidos pola aportación da asociación e pola recadación 

obtida en concepto de matrícula neste actividade. As opcións de matriculación van dende asistir 

a unha única semente (15€ en total) ata asistir ás cinco (50€ en total). As opcións intermedias 

son: 2 sementes, 25€; 3 sementes, 35€, e 4 sementes, 45€; a combinar como cada persoa 

desexe. 

 

5.5. Profesorado:  

Tanto persoas de Barreiros como dos seus arredores en disposición dunha titulación superior, 

como profesorado de Universidades como a de Santiago de Compostela, tomarán parte como 

docentes na Universidade Rural. A súa participación na mesma é voluntaria e gratuíta e recibirán 

unha compensación económica por desprazamento.  

 

 

 

 

 

 

 

 

 

 

 

 

 

 

 



 
 
 
 

 

 

 

 

 

 

 

 

 

 


